
1. DEFINISI

Definisi bagi istilah utama yang digunakan dalam polisi ini adalah seperti berikut:

ISTILAH HURAIAN
Alkohol Merangkumi sebarang cecair mengandungi etanol yang boleh
menjejaskan penghakiman, tingkah laku atau kebolehan bekerja
dengan selamat. Sebagai contoh, bir, wiski, wain, vodka, minuman
keras dan sebagainya.
Bangunan Merujuk kepada bahagian dalam bangunan Kumpulan SD Guthrie,

dan termasuk kawasan kaki lima dalam jarak 3-meter dari garisan
bangunan serta kawasan yang diliputi oleh sebarang bumbung
tambahan kekal yang disambungkan kepada bangunan utama
Kumpulan Guthrie.

“Breathalyzer”

Merujuk kepada ujian nafas alkohol.

Bahan Terkawal

Merujuk kepada dadah atau bahan kimia yang mempunyai keupayaan

untuk mewujudkan ketagihan atau kebiasaan (habituasi).

Individu Diliputi

Merujuk kepada semua pekerja, pengarah, kontraktor pihak ketiga,
sub-kontraktor, perunding, ejen, wakil, penyedia perkhidmatan lain,
sukarelawan Kumpulan Guthrie serta tetamu yang berada di premis

Kumpulan Guthrie.

Dadah

Merujuk kepada penggunaan dadah bagi tujuan bukan perubatan atau
penggunaan dadah tanpa pengawasan atau tanpa preskripsi daripada

doktor perubatan, doktor gigi atau ahli farmasi.

Pekerja

Merujuk kepada mana-mana individu yang telah memasuki kontrak
perkhidmatan dengan Kumpulan Guthrie.

Bahan memabukkan

lain

Merujuk kepada sesuatu yang menyebabkan seseorang menjadi
teruja atau keliru dan kurang berupaya mengawal apa yang mereka

katakan atau lakukan.

Dadah Haram

Merangkumi kanabis (ganja, hashish, marijuana), amfetamin, ekstasi
(termasuk MDMA, MDM dan Adam), kokain, opiat (termasuk candu,
heroin, morfin, kodein, petidin dan metadon), depresan (termasuk jenis
hipnotik sedatif seperti barbiturat dan penenang), perangsang (seperti
amfetamin dan kokain), halusinogen (termasuk Lysergic Acid
Diethylamide (LSD), meskalin dan psilosibin), metamfetamin, ketamin

dan bahan terkawal lain.

ISTILAH

HURAIAN

Ujian / pengujian

Merujuk kepada ujian-ujian yang diperlukan dan yang hendaklah
dijalani oleh Individu Diliputi, termasuk semua pekerja Kumpulan
Guthrie, pada bila-bila masa sebagaimana yang dikehendaki oleh
Kumpulan Guthrie bagi menentukan kewujudan dadah, dadah haram,
bahan terkawal, alkohol dan/atau bahan memabukkan lain dalam

darah dan/atau air kencing.

Ujian Rawak

Merujuk kepada ujian serta-merta tanpa notis bagi mengesan dadah,
dadah haram, bahan terkawal, alkohol dan/atau bahan memabukkan
lain atau ujian alat pernafasan (breathalyzer) tanpa notis yang
dilaksanakan oleh Kumpulan Guthrie secara pemilihan rawak

terhadap Individu Diliputi, termasuk semua pekerja Kumpulan Guthrie.

Kumpulan Guthrie

Merujuk kepada syarikat-syarikat di dalam Guthrie, termasuk anak
syarikat, syarikat bersekutu, syarikat berkaitan dan syarikat gabungan,
sama ada yang wujud pada masa ini atau yang akan ditubuhkan,

diperbadankan atau diperoleh pada masa hadapan.

Penyalahgunaan

Merujuk kepada penggunaan dadah haram atau penggunaan ubat

Bahan preskripsi atau ubat tanpa preskripsi (over-the-counter) atau alkohol
bagi tujuan selain daripada tujuan asal ia digunakan, atau dalam
kuantiti yang berlebihan

Merokok Merujuk kepada perbuatan menyedut dan menghembus asap atau

wap daripada mana-mana produk tembakau atau produk pengganti
tembakau, dan termasuk perbuatan memegang atau mengawal
mana-mana produk tembakau atau produk pengganti tembakau yang
dinyalakan, dipanaskan atau diperwapkan, atau digunakan melalui
apa-apa kaedah lain. Contoh produk merokok lain termasuk vape dan

e-rokok

2. KENYATAAN POLISI

2.1.

2.2.

2.3.

Keselamatan dan kesihatan adalah tanggungjawab bersama. Setiap individu, termasuk
pekerja, pengarah, kontraktor pihak ketiga, sub-kontraktor, perunding, ejen, wakil,
penyedia perkhidmatan lain, sukarelawan serta tetamu/pelawat di premis dan/atau
bangunan Kumpulan Guthrie bertanggungjawab untuk mengambil langkah berjaga-jaga
yang munasabah terhadap keselamatan dan kesihatan diri sendiri dan tidak
membahayakan keselamatan serta kesihatan orang lain.

Kumpulan Guthrie komited sepenuhnya untuk menyediakan, setakat yang boleh
dilaksanakan, persekitaran kerja yang selamat dan sihat serta bebas daripada kesan
merokok, dadah, alkohol, bahan memabukkan lain serta penyalahgunaan atau
kebergantungan bahan.

Selaras dengan komitmen ini, Polisi ini digubal bagi memastikan bahawa pekerja,
pengarah, kontraktor pihak ketiga, sub-kontraktor, perunding, ejen, wakil dan penyedia
perkhidmatan lain yang melaksanakan kerja atau perkhidmatan bagi pihak atau untuk
Kumpulan Guthrie, serta sukarelawan dan tetamu di premis dan/atau bangunan
Kumpulan Guthrie, mempunyai pemahaman yang jelas mengenai peraturan berkaitan
keselamatan, kesihatan dan persekitaran yang bebas daripada kesan merokok, dadah,
dadah haram, alkohol, bahan memabukkan lain serta penyalahgunaan atau

kebergantungan bahan

3. TUJUAN

Kumpulan Guthrie mengamalkan toleransi sifar terhadap merokok, dadah, alkohol, bahan

memabukkan lain serta penyalahgunaan atau kebergantungan bahan di mana-mana tempat

kerja atau aktiviti berkaitan kerja Kumpulan Guthrie. Tujuan Polisi ini adalah untuk

meningkatkan, memupuk dan mengekalkan persekitaran kerja yang selamat, sihat dan

produktif dengan melarang secara tegas, mengesan serta mengambil tindakan pembetulan

terhadap merokok, dadah, dadah haram, alkohol, bahan memabukkan lain serta

penyalahgunaan atau kebergantungan bahan.

4. SKOP APLIKASI

41.

4.2.

Polisi ini terpakai kepada Individu Diliputi yang melaksanakan kerja atau perkhidmatan
bagi pihak atau untuk Kumpulan Guthrie, serta kepada sukarelawan dan tetamu di premis
Kumpulan Guthrie.

Setiap Individu Diliputi dikehendaki membaca dan memahami Polisi ini dan, khususnya,

memastikan pematuhan ketat terhadap bahagian yang berkaitan. Sebarang keraguan

2025

atau soalan hendaklah dirujuk kepada Kumpulan Kesihatan, Keselamatan dan Alam

Sekitar melalui, gs.hse@sdguthrie.com

4.3. Polisi ini tidak membentuk dan tidak boleh ditafsirkan sebagai membentuk suatu kontrak
perkhidmatan kepada Individu Diliputi yang belum memasuki kontrak perkhidmatan
dengan Kumpulan Guthrie atau sebagai jaminan kesinambungan pekerjaan kepada
pekerja yang bekerja di bawah kontrak perkhidmatan bertempoh tetap dengan Kumpulan
Guthrie.

4.4. Kumpulan Guthrie berhak untuk meminda, menyemak semula, membatalkan atau
mengetepikan mana-mana peruntukan dalam Polisi ini dari semasa ke semasa mengikut
budi bicara mutlaknya

4.5. Polisi ini disediakan dalam Bahasa Inggeris dan Bahasa Malaysia. Sekiranya terdapat
sebarang percanggahan dan/atau ketidakselarasan antara versi Bahasa Inggeris dan

Bahasa Malaysia bagi Polisi ini, versi Bahasa Inggeris hendaklah diguna pakai.

5. TINGKAH LAKU YANG DILARANG
5.1 Merokok

5.1.1. Semua kawasan dalam Bangunan yang diduduki oleh Kumpulan Guthrie.
5.1.2. Semua persidangan dan mesyuarat luar tapak yang dianjurkan atau ditaja oleh
Kumpulan Guthrie.

5.1.3. Semua kenderaan yang dimiliki atau disewa oleh Kumpulan Guthrie

5.2 Dadah, Dadah Haram dan Bahan Terkawal

5.2.1. Individu Diliputi adalah dilarang melaporkan diri untuk bekerja atau berada di
premis Kumpulan Guthrie, dan/atau menghadiri acara atau ketika menjalankan
urusan Kumpulan Guthrie sama ada di dalam atau di luar premis Kumpulan
Guthrie di bawah pengaruh dadah, dadah haram atau bahan terkawal, dan/atau
menggunakan, menjual, mengagih, mengedar, memiliki atau menghasilkan
dadah, dadah haram atau bahan terkawal.

5.2.2. Tiada mana-mana individu boleh menggalakkan, memujuk atau memaksa
seseorang yang lain untuk menggunakan dadah, dadah haram atau bahan
terkawal atau terlibat dalam penjualan atau pemindahan bahan tersebut di premis

Kumpulan Guthrie

5.3 Ubat Preskripsi dan Ubat Tanpa Perskripsi

5.3.1. Sesetengah ubat yang dipreskripsikan oleh doktor perubatan, doktor gigi, ahli
farmasi atau yang diperoleh tanpa preskripsi (over-the-counter) boleh
menjejaskan keupayaan untuk bekerja dengan selamat.

5.3.2. Ubat preskripsi dan ubat tanpa preskripsi tidak dilarang apabila diambil dalam dos
standard dan mengikut preskripsi doktor perubatan atau doktor gigi dan/atau
arahan ahli farmasi.

5.3.3. Penggunaan ubat preskripsi secara haram atau tanpa kebenaran adalah dilarang.
Adalah merupakan pelanggaran Polisi ini sekiranya seseorang dengan sengaja
salah guna dan/atau menyalahgunakan ubat preskripsi.

5.3.4. Mana-mana pekerja yang mengambil ubat preskripsi atau ubat tanpa preskripsi
bertanggungjawab untuk berunding dengan doktor perubatan, doktor gigi dan/atau
ahli farmasi yang memberi preskripsi bagi menentukan sama ada ubat tersebut
boleh mengganggu keupayaan untuk melaksanakan tugas dengan selamat.
Sekiranya penggunaan ubat tersebut boleh menjejaskan keselamatan pekerja,
rakan sekerja, Individu Diliputi lain atau orang awam, adalah menjadi
tanggungjawab pekerja untuk menggunakan prosedur pekerjaan yang sewajarnya
(contohnya mengemukakan sijil cuti sakit, memohon pertukaran tugas,

memaklumkan penyelia) untuk mengelakkan amalan kerja yang tidak selamat.

5.4 Alkohol atau Bahan Memabukkan Lain

5.4.1. Individu Diliputi adalah dilarang sama sekali melaporkan diri untuk bekerja di
bawah pengaruh alkohol atau bahan memabukkan lain; mengambil alkohol atau
bahan memabukkan lain di premis Kumpulan Guthrie; dan ketika menjalankan
urusan Kumpulan Guthrie, sama ada di dalam atau di luar premis Kumpulan
Guthrie

5.4.2. Pekerja bukan Muslim dibenarkan mengambil minuman beralkohol di mana-mana
acara sosial berasaskan tempat kerja atau acara sosial yang berkaitan dan/atau
mempunyai hubungan dengan pekerjaan mereka di Kumpulan Guthrie, atau di
majlis-majlis yang sesuai yang tidak berkaitan dan/atau tidak mempunyai
hubungan dengan pekerjaan mereka di Kumpulan Guthrie, di luar waktu bekerja.

5.4.3. Walau bagaimanapun, jika pekerja bukan Muslim memilih untuk mengambil
alkohol di acara sosial berasaskan tempat kerja, acara sosial berkaitan dengan
pekerjaan, atau di majlis yang sesuai yang tidak berkaitan dengan pekerjaan

mereka, di luar waktu bekerja:

= pekerja hendaklah berbuat demikian secara bertanggungjawab, mengikut
undang-undang serta berkelakuan dengan baik dan profesional pada
setiap masa;

= pekerja yang hadir bekerja pada keesokan harinya hendaklah hadir dalam
keadaan layak dan berupaya untuk melaksanakan tugas kerja mereka.
Seorang pekerja dianggap melanggar Polisi ini jika ujian breathalyzer yang
dijalankan pada hari berikutnya, semasa waktu bekerja, didapati positif
alkohol; dan

= pekerja hendaklah memastikan bahawa pilihan mereka untuk mengambil
alkohol tidak menjejaskan keupayaan untuk bekerja dengan selamat di
Kumpulan Guthrie dan/atau tidak menimbulkan kemudaratan kepada

reputasi Kumpulan Guthrie.

6. UJIAN BAGI DADAH, DADAH HARAM, BAHAN TERKAWAL, ALKOHOL DAN / ATAU BAHAN
MEMABUKKAN LAIN

6.1. Ujian bagi dadah, dadah haram, bahan terkawal, alkohol dan/atau bahan memabukkan
lain, serta ujian breathalyzer, termasuk ujian rawak, adalah sebahagian daripada syarat
kesinambungan pekerjaan serta untuk memastikan keselamatan dan kesihatan di tempat
kerja, dan bagi memastikan tahap produktiviti dipenuhi.

6.2. Kumpulan Guthrie berhak untuk menjalankan ujian terhadap Individu Diliputi bagi dadah,
dadah haram, bahan terkawal, alkohol dan/atau bahan memabukkan lain, serta ujian
breathalyzer, termasuk ujian rawak.

6.3. Individu Diliputi hendaklah bekerjasama dan memberikan persetujuan untuk menjalani
ujian, termasuk ujian rawak, dan hendaklah membenarkan pendedahan keputusan ujian
tersebut kepada Kumpulan Guthrie untuk tindakan yang bersesuaian (jika ada).
Kegagalan berbuat demikian akan dianggap sebagai pelanggaran terhadap Polisi ini.

6.4. Kumpulan Guthrie akan mengumpul, memproses dan menyimpan keputusan ujian
tersebut bagi tujuan pematuhan terhadap Polisi ini, kewajipan undang-undang Kumpulan
Guthrie yang terpakai di bidang kuasa operasi masing-masing termasuk di bawah
Seksyen 15 Akta Keselamatan dan Kesihatan Pekerjaan 1994, dan/atau bagi tujuan
pengurusan risiko.

6.5. Sekiranya keputusan ujian, termasuk ujian rawak, menunjukkan keputusan positif,

Individu Diliputi tersebut dianggap telah melanggar Polisi ini.

7. AKIBAT PELANGGARAN POLISI

7.1.

7.2.

7.3.

7.4.

Mana-mana pekerja yang tidak mematuhi Polisi ini secara tegas dianggap telah bertindak
di luar skop pekerjaan atau kuasanya dan akan tertakluk kepada tindakan tatatertib,
termasuk dan tidak terhad kepada pemecatan daripada perkhidmatan dan/atau tindakan
pembetulan.

Pengarah, kontraktor pihak ketiga, sub-kontraktor, perunding, ejen, wakil dan penyedia
perkhidmatan lain Kumpulan Guthrie akan tertakluk kepada penalti yang mungkin
termasuk penamatan kontrak akibat pelanggaran Polisi ini dan/atau akibat buruk yang
lain.

Tetamu dan pelawat akan tertakluk kepada larangan menghadiri aktiviti dan/atau
memasuki premis Kumpulan Guthrie, manakala sukarelawan boleh dikeluarkan daripada
jawatan mereka dan/atau dihentikan daripada penglibatan lanjut dengan Kumpulan
Guthrie sekiranya berlaku pelanggaran Polisi ini

Perbuatan merokok, penggunaan atau pengambilan mana-mana dadah haram, alkohol,
bahan memabukkan lain serta penyalahgunaan atau kebergantungan bahan akan turut
dilaporkan kepada pihak berkuasa penguatkuasaan undang-undang yang berkaitan

dan/atau agensi berwaijib serta boleh mengakibatkan pendakwaan jenayah.

2025




